
Abstrak

Umum mengetahui bahawa Kitab Jihad wa Siyar dalam Kitab Sahih Bukhari merupakan
himpunan hadis-hadis sahih oleh Imam Bukhari berkaitan dengan perjuangan jihad dan
perjalanan Nabi SAW serta para sahabat ra dalam menegakkan kedaulatan Islam sebagai satu
agama yang syumul. Selain perbahasan tentang jihad dan perjalanan musafir, Imam Bukhari
turut menyelitkan hadis-hadis Nabi SAW berkaitan dengan haiwan di dalam Kitab tersebut.
Justeru, artikel ini disediakan bagi mengupas dan menyelidik perbahasan tentang haiwan-
haiwan tersebut dalam hadis Nabi SAW yang terdapat di dalam Kitab Jihad wa Siyar, Sahih
Bukhari adakah ia mempunyai kaitan dengan perbahasan jihad? Juga mengumpulkan secara
umum semua lafaz Nabi SAW berkaitan dengan perbahasan haiwan tersebut. Bagi mencapai
objektif yang ditetapkan, kajian ini menggunakan kaedah kepustakaan sepenuhnya dengan
merujuk Kitab Sahih Bukhari sebagai rujukan utama dan Kitab-Kitab Syarah Sahih Bukhari
sebagai rujukan sampingan. Data yang dikumpulkan telah dianalisis kandungannya bagi
merumuskan dapatan kajian. Hasil kajian mendapati bahawa perbahasan haiwan mempunyai
kaitan secara langsung dengan perbahasan jihad di dalam Kitab Jihad wa Siyar, Sahih Bukhari.
Diharapkan artikel ini menjadi salah satu sumbangan dalam mengembangkan bidang keilmuan
berdasarkan hadis Nabi SAW dan memaparkan sudut kesempurnaan ajaran Rasulullah SAW.

Kata kunci: Haiwan, Kitab Jihad wa Siyar, Sahih Bukhari

Pendahuluan

Menurut Dewan Bahasa dan Pustaka (2023), haiwan merupakan makhluk yang bernyawa yang
tidak mempunyai akal untuk berfikir. Mohd Farhan (2015) dan Putra et. al (2022) menjelaskan
bahawa haiwan itu sendiri merupakan salah satu daripada makhluk hidup yang diciptakan dan

mempunyai kaitan yang unik dan erat dengan manusia dan alam sekitar. Bahkan Sands et.al
(2012) menjelaskan bahawa manusia diberikan tanggungjawab untuk memelihara alam sekitar
serta makhluk hidup yang lain untuk kelangsungan habitat. Selain daripada haiwan dijadikan
ternakan dan sumber makanan, terdapat juga sebahagian haiwan yang digunakan sebagai alat
dan senjata oleh manusia untuk kegunaan perang. Perkara ini menunjukkan kebergantungan
manusia terhadap spesies lain bagi menjamin keamanan dan kedaulatan negara. Selama
beberapa dekad peperangan berlaku, manusia menjadikan haiwan sebagai salah satu taktikal
atau alat yang digunakan untuk membantu menghadapi peperangan menentang musuh. Setiap
haiwan yang digunakan untuk tujuan peperangan mempunyai fungsi dan tugas tersendiri
berdasarkan latihan yang diberikan kepada mereka. Bahkan Hediger, R. (2012) dalam
tulisannya terdapat pelbagai jenis haiwan yang digunakan dalam latihan ketenteraan seperti
haiwan yang berkaki empat (kuda, keldai, anjing, lembu, rusa, unta & gajah), haiwan di udara
(merpati & kelawar), mamalia di lautan (ikan lumba-lumba) dan juga bakteria sebagai alat
dalam peperangan.

Acrtikel ini akan membahaskan dengan lebih jauh tentang haiwan yang terdapat di dalam Kitab
Jihad wa Siyar, Sahih Bukhari dan mempunyai kaitan dengan jihad dan peperangan.
Berdasarkan analisa, pengkaji mengkategorikan haiwan ini kepada empat perbahasan mengikut
jenis haiwan yang terdapat di dalam hadis-hadis jihad iaitu tentang kuda, keldai, baghal dan
unta, yang mana kebanyakan daripada haiwan ini digunakan untuk tujuan peperangan. Di
setiap pembahagian tersebut, akan terdapat pembahagian kecil yang lain berdasarkan
himpunan hadis jihad yang telah dianalisis oleh pengkaji. Selain, itu pengkaji mendapati
terdapat 39 hadis daripada hadis-hadis jihad yang berkaitan dengan tajuk pembahagian haiwan
dan akan dibahaskan secara terperinci di setiap perbahasan yang sesuai

Haiwan Dalam Kitab Jihad wa Siyar, Sahih Bukhari
1. Kuda
1.1. Keberkatan pada dahi kuda

Terdapat empat hadis yang membahaskan tentang keberkataan pada dahi kuda yang
terdapat dibawah bab yang berbeza. Tiga daripadanya terletak dibawah satu bab
yang sama iaitu bab “Kebaikan akan kekal pada dahi kuda” manakala satu lagi hadis
di bawah tajuk “Jihad hendaklah dijalankan sama ada pemerintah Islam itu baik atau
buruk”. Al-Hafiz Ibn Hajar menjelaskan bahawa Imam Bukhari membuat tajuk bab
tersebut bersesuaian dengan lafaz yang ada pada hadis yang dikumpulkan, walaupun
terdapat penambahan matan ia tidak merubah maksud utama hadis.

Keempat-empat hadis tersebut menjelaskan bahawa kebaikan dan keberkatan pada
dahi kuda sehingga hari kiamat yang dimaksudkan oleh Nabi SAW ialah kuda yang
disiapkan untuk tujuan jihad dan peperangan. Ini bertepatan dengan fungsi kuda
yang biasanya digunakan sebagai tunggangan pada waktu perang. Ini ditambah
dengan pandangan Qadhi lyadh yang dinukilkan oleh al-Hafiz Ibn Hajar bahawa
kuda yang disiapkan untuk kepentingan jihad memiliki kebaikan dan keberkatan,
kerana kebaikan pada hadis tersebut ditafsirkan dengan pahala dan rampasan perang.
Imam Ahmad mengatakan bahawa harta rampasan dan pahala yang dimaksudkan
hanya ada pada kuda yang digunakan untuk berjihad. Al-Hafiz lbn Hajar
berpendapat bahawa hadis ini dijadikan dalil bagi menolak pemahaman yang
menganggap wujud kesialan pada kuda. Ini kerana kebaikan pada kuda akan dapat
dinikmati apabila kuda tersebut digunakan pada jalan kebaikan berbeza jika
digunakan pada jalan keburukan hanya mendatangkan kesialan dan dosa.

1.2. Pemeliharaan kuda

Terdapat empat hadis yang membahaskan tentang pemeliharaan kuda dan
dikategorikan kepada tiga kategori kecil iaitu tentang tujuan memelihara kuda,
kebaikan memelihara kuda dan keburukan yang ada pada kuda.

Bagi kategori pertama tentang tujuan pemeliharaan kuda, Imam Bukhari meletakkan
hadis tersebut di bawah bab “Kuda disimpan untuk tiga tujuan” yang diriwayatkan
oleh Abu Hurairah ra . Hadis ini mengisahkan sabda Nabi SAW tentang tujuan
memelihara kuda itu ada tiga iaitu sebagai sumber pahala, sebagai tempat berteduh
dan juga sebagai punca dosa. Al-Hafiz Ibn Hajar menjelaskan bahawa berdasarkan
hadis ini Imam Bukhari mengkategorikan tujuan kuda itu kepada tiga keadaan iaitu
diharuskan, dibolehkan dan larangan. Setiap satu dari hukum tersebut bergantung
kepada niat seseorang muslim dalam memelihara dan menguruskan kuda, samada
bagi tujuan baik atau sekadar menunjukkan kesombongan dan kepura-puraan.
Dalam riwayat Al Kasymihani memelihara kuda membawa dua maksud iaitu
sebagai tunggangan atau perdagangan. Jika setiap satu disertai dengan ketaatan
kepada Allah SWT maka ia termasuk kepada bahagian yang pertama iaitu pahala
tetapi jika sebaliknya seperti maksiat maka ia termasuk sebagai punca dosa.

Kategori kedua pula ialah tentang kebaikan memelihara kuda bagi persiapan untuk
berjihad di jalan Allah SWT. Hal ini berdasarkan hadis yang terdapat di bawah tajuk
“Memelihara kuda untuk jihad” yang diriwayatkan oleh Abu Hurairah ra . Hadis ini
menghuraikan tentang pemelihara kuda yang akan mendapat ganjaran pahala pada
hari kiamat sehingga setiap makanan, minuman, kotoran dan kencing kuda akan
menjadi faktor pemberat timbangan amalan pada hari kiamat kerana keimanan dan
kepercayaan kepada Allah SWT.

Manakala kategori ketiga pula, tentang keburukan yang ada pada kuda. Berdasarkan
dua hadis yang telah disusun oleh Imam Bukhari di bawah tajuk “Apa yang telah
dikatakan tentang petanda buruk pada seekor kuda” yang diriwayatkan oleh
Abdullah bin Umar ra dan Sahal bin Sa’ad As-Sa’idiy ra. Kedua hadis ini
menjelaskan bahawa terdapat tiga perkara yang mendatangkan kesialan iaitu kuda,
wanita dan tempat tinggal. Menurut pandangan daripada al-lmam Abdurrazzag yang
dinukilkan oleh al-Hafiz Ibn Hajar bahawa kesialan pertama pada wanita kerana
tidak dapat melahirkan (mandul), kedua pada kuda peliharaan yang tidak digunakan
untuk tujuan peperangan dan ketiga pada tempat tinggal yang mempunyai tetangga
yang buruk sifatnya.

1.3. Nama-nama kuda

Terdapat tiga hadis yang membahaskan tentang nama-nama kuda yang terdapat di
dalam hadis-hadis jihad. Hal ini berdasarkan tiga buah hadis yang terdapat dibawah
satu bab yang sama iaitu bab “Untuk menamakan kuda dan keldai”.

Ketiga hadis ini menjelaskan tentang nama kuda seperti hadis pertama menjelaskan
nama kuda yang ditunggang oleh Abu Qatadah yang bernama Jaradah dalam
keadaan tidak berihram untuk menyembelih kuda belang yang dijumpainya ketika
dalam perjalanan bersama Nabi SAW dan juga beberapa sahabat yang lain. Hadis
kedua pula, menjelaskan tentang kuda yang pernah dimililki oleh Nabi SAW
bernama Al-Luhaif dan sebahagian lain menamakannya dengan Al-Lukhoif.
Manakala hadis ketiga pula menjelaskan tentang nama kuda yang pernah dinaiki
oleh Nabi SAW bernama Mandub ketika baginda SAW meminjam untuk memantau
keadaan yang mencetuskan kebimbangan penduduk Madinah.

1.4.

1.5.

Pelana kuda

Terdapat dua hadis yang membahaskan tentang pelana kuda yang terdapat dibawah
bab “Pelana dan sanggul haiwan”, dan “Menunggang kuda yang tidak berpelana”.

Hadis pertama mengisahkan tentang Nabi SAW yang meletakkan kakinya di dalam
pelana yang terbuat daripada kulit. Manakala hadis kedua pula merupakan
sebahagian hadis tentang Nabi SAW meminjam kuda daripada Abu Talhah. Hadis
ini mengisahkan tentang Nabi SAW yang menunggang kuda tanpa menggunakan
pelana. Situasi ini menunjukkan kemahiran Nabi SAW dalam menunggang kuda, ini
kerana menunggang tanpa pelana atau peralatan yang lengkap akan menyukarkan
penunggang jika mereka tidak mabhir.

Perlumbaan kuda
Terdapat tiga hadis yang membahaskan tentang perlumbaan kuda, yang mana ia
terletak dibawah bab ‘“Perlumbaan kuda”, hadis kedua di bawah bab “ldmar

(persediaan) kuda untuk perlumbaan” dan hadis ketiga pula di bawah bab “Had
perlumbaan kuda”.

Ketiga-tiga hadis ini membahaskan tentang pensyariatan perlumbaan kuda yang
dimulai oleh Nabi SAW sebagai satu bentuk latihan peperangan bagi sahabat ra dan
kudanya. Hadis pertama mengisahkan tentang dua jenis perlumbaan kuda yang
disediakan oleh Nabi SAW iaitu kuda yang dilatih untuk kegunaan perang dan kuda
biasa samada kuda peliharaan atau untuk kegunaan harian. Tiada halangan bagi
melakukan perlumbaan diantara kuda yang terlatih atau kuda yang belum dilatih
dalam satu waktu yang sama. Hadis kedua dan ketiga pula menjelaskan tentang n
Nabi SAW telah menetapkan jarak perlumbaan diantara kuda yang sudah terlatih
dan juga kuda belum dilatih. Bagi jarak untuk kuda yang sudah dilatih jaraknya
dimulai dari al hafya iaitu satu tempat yang terletak di luar kota Madinah hingga ke
tsaniyyatul wada’ yang mana jarak antara keduanya enam atau 11.2 km. Manakala
bagi kuda biasa pula jaraknya dimulai dari tempat zsaniyyatul wada’ sehingga masjid
bani zuraig yang mana jaraknya hanya satu 1.6 km atau sekitar itu.

1.6. Kuda yang perlahan

Terdapat lapan hadis berulang yang membahaskan tentang kuda sahabat ra yang
dipinjam oleh Nabi SAW ketika terjadi kekacauan di Kota Madinah pada waktu
malam. Berdasarkan hadis jihad di dalam Kitab Jihad wa Siyar, pengkaji mendapati
terdapat tujuh buah hadis yang berulang diletakkan dibawah tajuk yang berbeza
mengikut perbahasan Imam Bukhari. Hadis pertama dibawah tajuk “Keberanian dan
pengecut dalam pertempuran”, hadis kedua dibawah bab “Untuk menamakan kuda
dan keldai”, hadis ketiga “Menunggan Haiwan Yang Tidak Boleh Diurus Atau Kuda
Jantan”, hadis keempat “Kuda Yang Perlahan”, hadis kelima “Tali untuk
menggantung pedang dan penggantungan pedang di leher”, hadis keenam “Keluar
dari imam, di hadapan orang ramai dalam ketakutan”, hadis ketujuh “Cepat pada
waktu ketakutan” dan hadis kelapan “Jika orang ramai ketakutan pada waktu
malam”. Kelapan hadis ini diriwayatkan oleh seorang perawi yang sama iaitu Anas
ra tetapi melalui periwayatan yang berbeza antara satu sama lain.

Bagi hadis pertama dan kedua membahaskan tentang keberanian Nabi SAW sebagai
orang yang pertama memeriksa keadaan yang berbahaya dengan menunggang kuda
yang milik Abu talhah yang bernama mandub (hadis kedua telah dibahas dalam
perbahasan tentang nama kuda). Hadith ketiga mengisahkan tentang kuda yang
ditunggani oleh Nabi SAW merupakan kuda yang sulit ditunggang kerana
merupakan kuda jantan yang lariannya sangat laju. Hadis keempat merupakan hadis
yang mengisahkan tentang kuda yang ditunggang Nabi SAW dengan larian yang
perlahan atau langkah yang sempit menjadi cepat dan tangkas atas keberkatan Nabi
SAW keatas kuda tersebut. Hadis kelima, mengisahkan tentang Nabi SAW yang
menggantungkan pedang miliknya di leher kuda yang ditunggani selepas melakukan
pemeriksaan terhadap ancaman yang menggusarkan penduduk Kota Madinah. Bagi
hadis keenam, ketujuh dan terakhir berada pada tajuk yang berbeza, tetapi
mempunyai perbahasannya hampir sama, berkaitan tentang sikap Nabi SAW sebagai
pemimpin yang menjadi orang pertama memantau keadaan sekeliling apabila
berlakunya ancaman dan menenangkan penduduk sekitar yang ketakutan.

Kuda yang disedekahkan

Terdapat empat hadis berulang yang membahaskan tentang kuda yang disedekahkan
oleh sahabat untuk tujuan jihad, tetapi mempunyai jalur periwayatan, matan hadis
dan fokus yang berbeza. Dua hadis terletak dibawah bab yang sama iaitu bab “Upah
yang diberikan kepada orang lain untuk berjuang” dan dua hadis lainnya terletak
dibawah bab “Jika seseorang memberikan kudanya pada jalan Allah SWT dan
kemudiannya dia melihatnya dijual”. Hadith pertama dan keempat diriwayatkan oleh

perawi yang sama iaitu Umar Al-Khattab ra manakala hadis kedua dan ketiga pula
diriwayatkan oleh Abdullah bin Umar ra.

Bagi hadis pertama dan kedua, membahaskan tentang upah yang diberikan oleh
orang yang tidak menyertai peperangan kepada orang yang keluar berperang atau
orang yang menggantikannya berperang di jalan Allah SWT. Hal ini mengisahkan
tentang Ibnu Umar ra yang memberikan kudanya kepada seseorang untuk digunakan
untuk tujuan jihad di jalan Allah SWT. Bagi hadis ketiga dan keempat pula

membahaskan tentang sesuatu yang diberikan tidak boleh diambil atau dibeli
kembali. Hal ini mengisahkan tentang Ibnu Umar ra yang ingin membeli kembali
kuda yang telah disedekahkan kepada seseorang tetapi dilarang oleh nabi saw.

1.8. Harta rampasan kepada kuda perang
Terdapat satu hadis yang membahaskan tentang pembahagian harta rampasan

kepada kuda dan pemiliknya ketika peperangan berakhir. Hadis ini terletak di bawah
tajuk “Bahagian kuda (harta rampasan)” yang diriwayatkan oleh Ibnu Umar ra.

Hadis ini memfokuskan tentang pembahagian harta rampasan kepada kuda dan
pemiliknya dengan bahagian yang telah ditentukan iaitu sebanyak dua bahagian
kepada kuda dan satu bahagian kepada pemiliknya. Pembahagian harta rampasan ini
bergantung kepada jenis kuda atau haiwan yang digunakan di dalam peperangan
seperti kuda, baradzin (sejenis kuda kacukan), baghal atau keldai. Ini kerana, tidak
ada pembahagian yang melebihi kuda.

2. Keldai
2.1 Nama keldai

Terdapat satu hadis yang membahaskan tentang nama keldai, yang mana ia terdapat
di bawah bab “Untuk menamakan kuda dan keldai” yang diriwayatkan oleh Muaz

ra.
e Bt of 0 e T Bl 5T 5 E el 4 Sl s

S e sl ) o 1 10 533 EXTIG L we ) ) SRE 5 DA 58

& 1 i 7 &, & °Z TR 0% T A< -
B Je st 55 Gy este Je B G5 )36 0 S S cris A i e

a/; -

o 15878 Vg 8,0 O sl B o 3 B0 06 T g g 208

1183 | jhat no hadis 2863

590


javascript:openquran(15,8,8)

Proceedings of the 9th International Conference on Quran as Foundation of Civilization (SWAT 2023)
FPQS, Universiti Sains Islam Malaysia, 4-5 October 2023

2.2

Hadis ini mengisahkan tentang dirinya sendiri iaitu Muaz ra yang pernah
membonceng keldai bersama nabi saw yang bernama ‘Ufair. Yang mana menurut
Imam Zakaria al-Anshari keldai Nabi SAW berwarna merah yang bercampur dengan
warna putih.

Alat tunggangan

Terdapat dua hadis yang membahaskan tentang keldai yang dijadikan sebagai alat
tunggangan, yang keduanya terletak di bawah satu bab yang sama iaitu bab “Dua
orang lelaki yang duduk bersama di atas keldai”.

Kedua-dua hadis ini membahaskan tentang Nabi SAW menggunakan keldai sebagai
tunggangan mereka dan memboncengi sahabat di belakangnya. Bagi hadis pertama
ia hanya menjelaskan bahawa nabi saw dan memboncengkan Usamah di atas

keldainya yang di alas kain diatas pelana, manakala menurut al-Hafiz Ibn Hajar hadis
kedua pula tidak menjelaskan secara khusus haiwan yang ditunggangi baginda
adalah seekor keldai kecuali Nabi SAW memboncengi Usamah bin Zaid ra di atas
haiwan tunggangannya bersama-sama dengan Bilal ra dan Uthman bin Thalhah ra
ketika hari pembebasan Kota Makkah.

3. Baghal

3.1

3.2

Baghal Nabi SAW

Terdapat satu hadis yang membahaskan tentang baghal nabi saw. Imam Bukhari
meletakkan satu hadis dibawah tajuk “Baghal putih nabi saw” yang diriwayatkan
oleh Abu Ishag.

Hadis ini mengisahkan tentang baghal Nabi SAW berwarna putih. Ini kerana intipati
hadis mengatakan bahawa ketika Nabi SAW wafat, baginda tidak meninggalkan
harta kecuali seekor baghal putih, senjata dan sebidang tanah untuk disedekahkan.

Alat tunggangan

Terdapat empat hadis yang membahaskan tentang Nabi SAW yang tetap
menunggang baghal putihnya dalam peperangan. Yang mana keempat-empat hadis
ini merupakan hadis berulang tetapi mempunyai jalur periwayatan yang berbeza dan
juga penambahan beberapa lafaz dari segi teks hadis. Bagi hadis pertama diletakkan
di bawah tajuk “Memimpin haiwan orang lain semasa pertempuran”, hadis kedua
dibawah bab “Baghal putih nabi saw”, hadis ketiga dibawah bab “Sesiapa yang
mengatur kawannya saat kekalahan dan turun dari haiwan tunggangannya dan
memohon pertolongan kepada Allah SWT” dan hadis keempat dari bab “Berkata;
‘ambilah! saya anak si fulan’”. Keempat-empat hadis daripadanya diriwayatkan oleh
perawi yang sama iaitu Al-Bara’ bin ‘Azib.

Keempat hadis ini membahaskan tentang peristiwa ketika peperang hunain
berlangsung, walaupun tentera muslim diambang kekalahan kerana terdapat
sebahagian tentera yang mengambil langkah mengundurkan diri untuk
menyelamatkan nyawa tetapi Nabi SAW tidak mundur dalam peperangan tersebut.
Hadis pertama menjelaskan tentang Abu Sufyan yang memegang tali kekang baghal
yang ditunggangi oleh Nabi SAW ketika peperangan hunain. Hadis kedua pula
memfokuskan tentang baghal yang ditunggang oleh Nabi SAW ketika peperangan
hunain berwarna putih. Manakala hadis ketiga dibawah mengisahkan tentang Nabi
SAW yang menunggang baghal putihnya untuk maju menghadapi musuh dan
mengatur para sahabat ra yang masih bersama dalam peperangan setelah sebahagian
daripadanya mundur dari medan peperangan untuk menyelamatkan diri. Dan hadis
terakhir mengisahkan tentang keberanian Nabi SAW ketika menghadapi musuh
dalam peperangan hunain. Menurut al-Hafiz Ibn Hajar tindakan baginda Nabi SAW
yang melaungkan bahawa dirinya adalah seorang nabi yang tidak berdusta dan anak
dari Abdul Muthalib dari atas tunggangan baghal putihnya menunjukkan sifatnya
yang tidak gentar kepada musuh sehingga tiada seorang dapat menandingi
keberanian Nabi SAW ketika itu

Nama unta

Terdapat satu hadis yang membahaskan tentang nama unta Nabi SAW, iatu hadis
yang terdapat di bawah bab “Unta betina Nabi SAW”.

Hadis ini membahaskan tentang nama unta Nabi SAW yang dipanggil dengan al-
‘Adba’. Menurut al-Hafiz Ibn Hajar dan Imam Zakaria al-Anshari al-‘Adba’
bermaksud telinganya yang terpotong atau terbelah.

Pertandingan unta

Terdapat satu hadis yang membahaskan tentang unta Nabi SAW yang dikalahkan
oleh seorang badwi, iatu hadis yang terdapat di bawah bab “Unta betina Nabi SAW™.

Hadis ini mengisahkan tentang unta nabi saw yang bernama al-‘4dba’ yang
sebelumnya tidak pernah dikalahkan oleh sesiapa tetapi dapat dikalahkan oleh
seorang badwi yang mana al-Hafiz Ibn Hajar tidak menemukan keterangan tentang
nama orang arab badwi tersebut. Imam Zakaria al-Anshari menjelaskan bahawa unta
yang ditunggani oleh badwi tersebut merupakan unta yang layak ditunggani kerana
had umur untuk menunggang unta bermula dari dua hingga enam tahun.

Kesimpulan

Setelah mengumpul dan menganalisa hadis-hadis jihad yang terdapat di dalam Kitab Jihad wa
Siyar, Sahih Bukhari berkaitan dengan perbahasan haiwan, maka terdapat beberapa perkara
yang dapat disimpulkan oleh pengkaji terhadap perbahasan ini iaitu:

1.

Perbahasan tentang haiwan yang terdapat di dalam Kitab Jihad wa Siyar Sahih
Bukhari mempunyai kaitan secara langsung dengan jihad dan peperangan yang
dilakukan oleh Nabi Muhammad SAW dan juga para sahabat.

2. Terdapat perbahasan haiwan secara umum yang turut diselitkan oleh Imam Bukhari
yang mempunyai kaitan dengan perbuatan Nabi Muhammad SAW dan juga para
sahabat.

3. Penggunaan haiwan sebagai salah satu pengangkutan dan senjata pada zaman Nabi
SAW.

4. Terdapat pengkhususan harta rampasan perang yang diberikan kepada kuda yang
terlibat secara langsung dalam peperangan.

